
Azərbaycan Respublikası Kino Agentliyi 
film layihələri müsabiqəsi elan edir 

əvvəli səh. 1-də

Qeyd edək ki, 2023-cü il köklü ənənələrə malik olan Azərbay
can kinematoqrafiyası üçün əlamətdardır. Bu il Azərbaycan kino
sunun 125, Cəfər Cabbarlı adına “Azərbaycanfilm” kinostudiyası
nın yaranmasının isə 100 illiyidir. 

Prezidentin fərmanı ilə Mədəniyyət Nazirliyinin tabeliyində 
Azərbaycan Respublikası Kino Agentliyinin (ARKA) yaradılması, 
eləcə də bu sahənin mövcud vəziyyəti və inkişaf istiqamətlərinin 
müəyyən edilməsi, şəffaf və kollegial idarəçilik modelinin forma
laşdırılması milli kinematoqrafiyaya sistemli yanaşmanın göstə
ricisidir. Yeni şəraitdə nazirlik film istehsalında stimullaşdırıcı rol 
oynamaqla bərabər, yerli prodüser şirkətlərinin bu proseslərə ak
tiv şəkildə qoşulmasına çalışır.

Mədəniyyət Nazirliyi tərəfindən bu istiqamətdə həyata keçiri
lən islahatların məqsədi şəffaf maliyyə mexanizmlərinin forma
laşdırılması, yaradıcı biznes subyektlərinin dəstəklənməsi və 
ölkədə rəqabətədavamlı mədəniyyət ekosisteminin yaradılma
sıdır.

“Yüksəliş” müsabiqəsinin finalçıları 
bəlli olub

Üçün­cü “Yük­sə­liş” mü­sa­bi­qə­si­nin fi­nal­çı­la­rı bəl­li olub. Ya­rım­
fi­nal mər­hə­lə­sin­də (1-2 iyul) iş­ti­rak edən 333 nə­fər­dən 109 
na­mi­zəd fi­nal­da iş­ti­rak hü­qu­qu qa­za­nıb.

Qeyd edək ki, fevralın 17-dən qeydiyyatına start verilən üçüncü 
“Yüksəliş” müsabiqəsinə 13 474 nəfər müraciət edib. 

İyulun 15-16-da üçüncü “Yüksəliş” müsabiqəsinin final mərhə
ləsi keçiriləcək.

“Yüksəliş” müsabiqəsinin 20 qalibini bir il ərzində idarəçi rəh
bərlərdən – iri şirkətlərin top-menecerlərindən və dövlət orqan
larının rəhbərlərindən fərdi karyera məsləhətləri almaq imkanı, 
kadr ehtiyatı bankına daxil edilmə və 20 min manat dəyərində pul 
mükafatı gözləyir.

“Yüksəliş” müsabiqəsi Prezident İlham Əliyevin müvafiq sərən
camı ilə 2019-cu ildə təsis olunub. Pandemiya səbəbindən mər
hələlər uzanan ilk müsabiqə 2021-ci ilin iyulunda yekunlaşıb. İkin
ci müsabiqə 2022-ci ildə gerçəkləşib. Dövlətimizin başçısı 2022-ci 
il dekabrın 20-də üçüncü “Yüksəliş” müsabiqəsinin keçirilməsi ilə 
bağlı sərəncam imzalayıb.

Sumqayıt teatrında yeni mövsümün vədləri
54-cü möv­sü­
mü­nü ba­şa 
vur­ma­ğa ha­zır­
la­şan Sum­qa­yıt 
Döv­lət Dram 
Teat­rın­da da­
ha iki ta­ma­şa 
is­teh­sa­lat pro­
se­si­ni ta­mam­
la­yıb.

Növbəti möv
sümdə təqdim olu
nacaq səhnə əsər
lərindən biri teatrın baş rejissoru Xalq artisti Firudin Məhərrəmovun 
quruluş verdiyi Georgi Xuqayevin “Varlı ev” faciəsidir. Rollarda 
Əməkdar artistlər İlahə Səfərova, İzaməddin Bağırov, Rauf Ağaki
şiyev, Xatirə Süleymanova, Cəlal Məmmədov, Sədaqət Nuriyeva, 
Elmira Kərimova, aktyorlar Dağlar Rüstəmov, Oqtay Mehdiyev, Ha
bil Xanlarov, Elay Xasıyev, Aynur Hümmətova, Məryəm Hüseynli 
və başqaları çıxış edir.

Gənc rejissor Telman Musayev isə Ejen İoneskonun “Daz mü
ğənni” absurd pyesinə quruluş verib. Quruluşçu rəssamı Nizami 
Dadaşov olan tamaşada Cəlal Məmmədov, İzaməddin Bağırov, 
İlahə Səfərova, Sədaqət Nuriyeva, Rauf Ağakişiyev, Yalçın Səli
mov, İlqar  İbrahimov, Akif Mirzəyev rol alıblar.

Şə­ki­də ke­çi­ri­lən “İpək Yo­lu” 
XII Bey­nəl­xalq Mu­si­qi Fes­
ti­va­lı çər­çi­və­sin­də iyu­lun 
4-də Çin Xalq Res­pub­li­

ka­sı­nın Lian­şan-İy Mux­tar 
Vi­la­yə­ti an­samb­lı­nın kon­ser­ti 
təq­dim olu­nub.

“Yuxarı karvansara” mehman
xana-kompleksində keçirilən 
konserti festivalın təşkilatçı qu
rumlarının rəhbərləri, Lianşan-İy 
Muxtar Vilayətindən gəlmiş qo
naqlar və şəkili musiqisevərlər 
izləyiblər.

Konsertin əvvəlində məlumat 
verilib ki, Çinin Lianşan-İy Mux
tar Vilayətinin ansamblı 1956-cı 
ildə yaradılıb. Ansambl muxtar 
ərazidə yerli əhalinin (İy milləti) 
ilk peşəkar bədii kollektividir. An
samblın təqdim etdiyi 100-dən 
çox tamaşa beynəlxalq, milli və 
əyalət mükafatlarına layiq görü
lüb. 

Lianşan-İy Muxtar Vilayəti
nin ansamblı beynəlxalq mədə
niyyət və incəsənət mübadiləsi 
məqsədilə fəal tədbirlər həyata 
keçirir, onlarla ölkədə qastrol sə
fərlərində olub, dünyada mədəni 
inteqrasiyaya, mədəniyyət dialo
quna töhfə verir.

Ansamblın təqdim etdiyi musi
qi nömrələri tamaşaçılar tərəfin
dən maraqla qarşılanıb.

Konsertin sonunda kollektivə 
festivalın xatirə hədiyyəsi təqdim 
edilib.

***
Şəki “İpək Yolu” XII Beynəl

xalq Musiqi Festivalının üçüncü 
günündə (5 iyul) daha iki  qonaq 
kollektiv səhnəyə çıxıb. “Marxal” 
kompleksinin Yay teatrında Qa
zaxıstan Respublikasının Ükili 
Ibıray adına Akmola Vilayət Fi

larmoniyasının “Aynakol” folklor 
və “Qəkku” rəqs ansambllarının 
konserti olub. 

Akmola Qazaxıstanın 17 vi
layətindən biridir. Ölkənin şima
lında yerləşir. Ərazisi 146 min 
kvadrat kilometrdir. Paytaxt As
tana da bu vilayətin ərazisində 
(respublika əhəmiyyətli şəhər 
statusu ilə) yerləşir. Akmola vila
yətinin inzibati mərkəzi isə Kok
şetau şəhəridir.

Konsertin əvvəlində məlumat 
verilib ki, “Aynakol” folklor an
samblı 2004-cü ildə Akmola Vi
layət Filarmoniyasının nəzdində 
yaradılıb, peşəkar musiqiçilər
dən ibarətdir. Kollektivin özünə
məxsus bədii üslubu, ifa tərzi, 
zəngin və orijinal repertuarı var. 
“Aynakol”un qastrol xəritəsi də 
zəngindir. Almaniya, Türkiyə, 
Çin, Tayvan, Rusiya, Baltikyanı 
ölkələrin dinləyiciləri ansamb
lın yaradıcılığından zövq alıblar. 

Ansambl beynəlxalq festivalla
rın, müsabiqələrin iştirakçısı və 
laureatıdır.

Diqqətə çatdırılıb ki, Akmola vi
layətinin incisi olan “Qəkku” rəqs 
ansamblı 2007-ci ildə Mədinə 
Tleulina tərəfindən yaradılıb. Kok
şetau şəhərində yeganə peşəkar 
xoreoqrafiya qrupu olan ansamb
lın 2008-ci ildən daimi rəhbəri Gül
mira Ordabayevadır. Ansamblın 
heyətini təcrübəli rəqqaslar təşkil 
edir. Kollektiv peşəkar rəqs an
samblı, eyni zamanda Kokşetau 
rayonunun mədəniyyət kollecinin 
xoreoqrafiya şöbəsinin məzunla
rını öz sıralarına cəlb edir.

“Qəkku”nun əsas missiyası 
rəqsə məhəbbət aşılamaq və bu
nun vasitəsilə nəinki qazax mə
dəni irsini, həmçinin dünya xalq
larının rəqslərini öyrənməkdir. 
Ansamblın repertuarı çox zəngin 
və rəngarəngdir. Repertuara incə 
bal rəqsləri və nəfis tarixi əsər

lər, xalqın alovlu ritmləri, oynaq 
estrada rəqsləri, vətənpərvərlik 
mövzusunda hərbi tamaşalar və 
unudulmaz rəqs kompozisiya
ları daxildir. Ansambl həmçinin 
klassik əsərlərin musiqisi üzərin
də qurulmuş bir çox xoreoqrafik 
kompozisiyalar nümayiş etdirib. 
Əllidən çox tamaşası olan kollek
tiv çoxsaylı mükafat və nailiyyət

ləri ilə seçilir. Ansambl Qazaxıs
tanın mədəni irsinin təbliğatçısı 
kimi bir çox yerli, respublika əhə
miyyətli və mötəbər beynəlxalq 
festival və müsabiqələrin iştirak
çısı və qalibi olub.

“Aynakol” folklor və “Qəkku” 
rəqs ansambllarının çıxışı tama
şaçılar tərəfindən böyük maraq
la qarşılanıb.

Konsertin sonunda Şəki Şə
hər İcra Hakimiyyətinin başçısı 
Elxan Usubov Akmola  Vilayət 
Filarmoniyasının direktoru Nur
gul Şaikenovaya festivalın xa
tirə hədiyyəsini təqdim edib. 
Eyni zamanda, Azərbaycanın 
TÜRKSOY-dakı nümayəndəsi 
Elçin Qafarlı tərəfindən folklor və 
rəqs ansambllarının rəhbərlərinə 
təşkilatın xatirə hədiyyələri təq
dim olunub.

***
İyulun 6-da “İpək Yolu” XII 

Beynəlxalq Musiqi Festivalına 
Türkiyə və Özbəkistandan gə
lən kollektivlər musiqi ərmə
ğanlarını təqdim ediblər. Yay 
teatrında Safranbolu Bələdiy
yəsi Xalq oyunları qrupu və 
Daşkənd Vilayət Filarmoniya
sının “Nurəfşan” ansamblının 
konserti olub.

Festivalın son günündə (7 iyul) 
isə Azərbaycan Dövlət Sərhəd 
Xidməti Nümunəvi Hərbi Orkest
ri (dirijor Əməkdar artist, polkov
nik-leytenant Səməd Vəkilov) və 
F.Əmirov adına Dövlət Mahnı və 
Rəqs Ansamblı (bədii rəhbər və 
baş dirijor Xalq artisti Ağaverdi 
Paşayev) çıxış edəcək.

İyu­lun 5-də Üze­yir Ha­cı­bəy­li adı­na Ba­kı 
Mu­si­qi Aka­de­mi­ya­sı Or­ta ix­ti­sas mu­si­qi 
mək­təb-stu­di­ya­sı­nın he­sa­bat kon­ser­
ti ke­çi­ril­di. Bu, təd­ri­sin ikin­ci ya­rım ili­nin 
üçün­cü təd­bi­ri idi ki, mək­tə­bin ya­ra­dı­cı­sı 
və 43 il bo­yun­ca ona rəh­bər­lik edən pro­
fes­sor Tər­lan Se­yi­do­vun (1943-2023) əziz 
xa­ti­rə­si­nə həsr olu­nur­du.

Tədbiri məktəb-studiyanın baş metodisti Na
təvan Fərzəliyeva açaraq şagirdləri təqdim etdi. 

Konsertdə Əməkdar müəllim Ayişə Əliyeva, 
dosent Arzu Rzayeva, Əməkdar müəllim Nər
giz Mansurova, Əməkdar artist, dosent Fikrət 
Məmmədov, eləcə də müəllimlərdən Nəzrin 
Əmirli, Nərminə Əliverdizadə, Firuz Hüsey
nov, Ofeliya Axundova və Nuranə Zeynalova
nın yetirmələri zəngin proqramla çıxış etdilər.

Konsertin ilk iştirakçıları 1-ci sinif şagirdləri 
idi. Onlar hələ bu böyük səhnənin məsuliy
yətini dərk etməsələr də, öz ifaları ilə müəl
limlərini və valideynlərini sevindirdilər.

Konsert boyu məktəb-studiyanın şagirdlə
ri A.Gedikenin “Rəqs” (e moll), Y.Doljikovun 
“Laduşki”, “Arişka”, T.Quliyevin “Cəmilənin 
albomu” məcmuəsindən “Vals”, Leonid Ko
çetovun “Reqtaym”, K.Sen-Sansın “Hey
vanların karnavalı” silsiləsindən “Qu quşu”, 

İ.S.Baxın d moll konsertinin I hissəsi, İlahə 
Qismətin “İki pyes”, R.Şumanın 1№-li “No
velletta” (f dur) və digər əsərləri səsləndir
dilər. Onların ifalarından konsertə hazırlıq 
prosesinin necə məsuliyyətli şəkildə həyata 
keçirildiyi aydın duyulurdu. 

Hesabat konserti yarım il ərzində uğurlu 
tədris prosesini göstərməklə yanaşı, unudul
maz Tərlan Seyidovun xatirəsinə ehtiramın 
təzahürü idi.

Tutu Hüseynova 
BMA-nın məktəb-studiyasının müəllimi

Hey­dər Əli­yev Mər­kə­zin­də 3-7 iyul ta­rix­lə­rin­də ke­çi­ri­lən Ba­kı Yay 
Caz Gün­lə­ri­nə məş­hur ku­ba­lı caz piano­çu Alf­re­do Rod­ri­ges də 
qa­tı­lıb. “Qrem­mi” mü­ka­fa­tı no­mi­nan­tı caz piano­çu­nun triosu ilə 
Ba­kı kon­ser­ti dün­ya tur­ne­si çər­çi­və­sin­də ke­çi­ri­lib.

Mərkəzin Auditorium zalında 
iyulun 4-də gerçəkləşən konsert 

cazsevərlərə unudulmaz musiqi 
zövqü bəxş edib. Konsertdə mu

siqiçilərin dinamik improvizələri 
tamaşaçıların coşqulu alqışları 
ilə qarşılanıb.

Alfredo Rodriges ilk dəfə 
2006-cı ildə İsveçrənin Mont
re şəhərində keçirilən nüfuzlu 
caz festivalında iştirak edib və 
ecazkar caz improvizasiyala
rı ilə yadda qalıb. Həmin vaxt
dan dünya şöhrəti qazanan ifaçı 
2009-cu ildə ABŞ-yə köçərək 
cazın vətənində öz sənətini 
nümayiş etdirib. O, Esperansa 
Spolding, Makkoy Tayner, Patti 
Ostin, Riçard Bona, Ueyn Şor
ter kimi məşhur musiqiçilərlə bir 
səhnəni bölüşüb.

Qeyd edək ki, bu il 5-ci dəfə təş
kil edilən Bakı Yay Caz Günlərinin 
konsertləri qapalı məkanla yana
şı, açıq havada da təqdim edilir. 

İyulun 5-də pianoçu, aranji
mançı, Berkli Musiqi Kollecinin 
professoru Giorgi Mikadze Hey
dər Əliyev Mərkəzinin parkında 
triosu ilə birgə çıxış edib. Vaqif 
Mustafazadə adına 2 nömrəli 
Uşaq incəsənət məktəbinin şa
girdləri də Heydər Əliyev Mər
kəzinin parkına toplaşanlara caz 
axşamı bəxş ediblər.

Caz bayramının yekun akkor
dunu iyulun 7-də Oleq Lundst
rem adına Caz Orkestri vuracaq.

“Krımın 40 bahadırı” eposunun izi ilə...
Qazaxıstan dombraçıları Beynəlxalq Muğam Mərkəzində 

Qa­za­xıs­ta­nın bir qrup domb­
ra ifa­çı­sı (aşıq) “Krı­mın 40 
ba­ha­dı­rı” epo­su­nun izi ilə” 
la­yi­hə­si çər­çi­və­sin­də türk 
res­pub­li­ka­la­rı­na sə­fə­rə çı­xıb. 
Kol­lek­tiv qar­daş öl­kə­lə­rin 
mə­də­niy­yət mər­kəz­lə­rin­də 
gö­rüş­lər ke­çi­rir, bu qa­zax 
epo­su­nu təq­dim edir­lər.

Aksiya çərçivəsində ölkəmizə 
gələn qazax dombraçılar iyulun 
6-da Beynəlxalq Muğam Mərkə
zində (BMM) konsert proqramı 
ilə çıxış etdilər. 

Konsertin aparıcısı musiqiçi, 
tədqiqatçı Semih İpək (Türkiyə) 
türk xalqlarının dostluq və qar
daşlığı haqqında danışdıqdan 
sonra gecəni açıq elan etdi, ifa
çıları tamaşaçılara tanıtdı. 

Dombraçılar Aliya Qaramuxa
nova, Undasn Kalxanov və baş
qaları qədim qazax xalq dastan
larından parçalar ifa etdilər. 

Azərbaycan musiqiçiləri – xa
nəndə, Azərbaycan Dövlət Aka
demik Opera və Balet Teatrının 
solisti Mütəllim Dəmirov və tar

zən, “Bayatı-türk” muğam triosu
nun rəhbəri Məsim İslamov qo
naqlarla birgə çıxış etdilər. İki 
qardaş xalqın musiqiçilərinin 
müştərək ifası tamaşaçılar tərə
findən alqışlarla qarşılandı. 

Qonaq heyətin rəhbəri Eldost 
Emil bildirdi ki, aksiyanın məqsə
di türk respublikalarında “Krımın 
40 bahadırı” eposunu təbliğ et
məkdir: “Bu dastan bizə Qızıl Or
da xanlığı dövründən miras qalıb. 
Bizim birliyimizi, qardaşlığımızı 
təbliğ edir deyə yenidən tanıt
maq, gündəmə gətirmək istədik. 
Dastanda bütün türk xalqlarının 
könlünü açacaq bir məqam var. 
Məqsədimiz bu duyğunu oyadıb 
qardaş xalqları birliyə çağırmaq
dır. Musiqiçilərimiz Manqışlak 
vilayətindən gəliblər. Bu dastan 
da Qazaxıstanın qərb bölgəsinə 
məxsus dastandır”. 

Lalə Azəri

“İpək Yolu”nun musiqili qonaqları
Çin və Qazaxıstan ansambllarının konsertləri

“Festivallar xalqları musiqi ətrafında bir yerə toplayır”
“İpək Yo­lu” Bey­nəl­xalq Mu­si­qi Fes­ti­va­lı Azər­bay­
ca­nın çox gö­zəl, fü­sun­kar bir di­ya­rın­da, Şə­ki 
şə­hə­rin­də ke­çi­ri­lən çox möh­tə­şəm təd­bir­dir. 
Biz fes­ti­val­da iki kol­lek­tiv­lə – “Ay­na­kol” folk­lor və 
“Qək­ku” rəqs an­sambl­la­rı ilə iş­ti­rak edi­rik. Şə­ki 
fes­ti­va­lı bi­zi ol­duq­ca is­ti qar­şı­la­dı. Be­lə fes­ti­val­
lar xalq­la­rı mu­si­qi ət­ra­fın­da bir ye­rə top­la­yır.

Bu sözləri “İpək Yolu” XII Beynəlxalq Musiqi 
Festivalının iştirakçısı, Qazaxıstan Respublikası 
Akmola Vilayət Filarmoniyasının direktoru Nurgul 

Şaykenova deyib.
Direktor bildirib ki, festivallarda iştirak etmək 

kollektivlər üçün müxtəlif xalqların folklor və mu
siqi nümunələri, rəqsləri ilə yaxından tanış olmaq 
imkanı yaradır. Builki “İpək Yolu” festivalında milli 
koloritə, özünəməxsus xüsusiyyətlərə malik olan 
kollektivlər iştirak edirlər. “Biz festivallarda xüsusi 
proqramla çıxış edirik. Konsertlərin proqramına 
müxtəlif xalqların mahnı və rəqslərini, milli musiqi
sini daxil edirik. Şəki festivalında isə daha çox qa
zax musiqisinə yer vermişik”, – deyə o vurğulayıb.

Kubalı məşhur cazmen 
Heydər Əliyev Mərkəzində səhnəyə çıxıb

BMA-nın Orta ixtisas məktəb-
studiyasının hesabat konserti

